
〈女。得金還去失之人。苟可修德。無不為者又於所居建四十間屋。聚萬卷書。延文行師儒。居之師席。有志之士。聽其自至由是英俊四集。由公門而〉

〈貴者。前後接武公之身。官至左諫議大夫。年八十無疾而卒。今為洞天眞人。晚得五子皆登第。儀。禮部尚書。儼。禮部侍郎。侃左補闕偁參大政僖走〉

〈居郎。嗚呼欲長壽而得長壽。欲得子而得五子。欲官爵而有官爵。好修德而得登眞。然則世間所作是有不成者乎〉形神生

成〈老子神生形成形不得神。則不能自生神不得形。則不能自成。故形神合同。更相生。更相成。出無上秘要人品。〉彼不

自成〈文始經天非自天有為天者地非自地。有為地者。譬如屋宇舟車。待人而成。彼不自成。〉脩好結成

〈春秋左。傳成九年十二月。楚子使公子辰如晉報鍾儀之使請修好結成。注。請與晉脩好結二國之成〉秦𣈆爲成

〈春秋左傳。襄公二十五年會于夷儀之歲齊人城郟。其五月秦晉為成。晉韓起如秦莅盟。秦伯車如晉淮盟。成而不結。〉專欲難

成〈春秋左傳裏公十年子産曰衆怒難犯。專欲難成。合二難以安國。危之道也。詳爭。〉國實交成〈戰國策武〉

〈安君曰。趙自長平以來。君臣憂懼早朝晏罷卑拜厚幣四面出嫁結親燕魏。連好齊楚。積慮并心備秦為務其國内實。其交外成當今之時。趙未可〉

〈伐也。詳見秦昭襄王。〉黍稷無成〈國語晉文公去齊過鄭鄭文公亦不禮焉。叔詹曰若不禮焉。則請殺之。諺曰黍稷無〉

〈成不能為榮。黍不為黍。不能蕃廡稷不為稷。不能蕃殖。所生不疑唯德之基。公弗聽。詳見晉韻。〉闕黨速成〈論語闕黨〉

〈童子將命。或問之曰益者與子曰。吾見其居於位也。見其與先生並行也。非求益者也。欲速成者也。李曾伯集上趙夔漕啓不虞冒昧。輙致皈依。非〉

〈敢壞闕黨之速成所冀予互鄉之潔已。〉民可樂成〈史記闕文魏文侯時西門豹為鄴令。發民鑿十二渠。引河水〉

〈灌民田。田皆漑。當其時民少煩苦不欲也。豹曰民可以樂成。不可以慮始。今父老子弟雖患苦我然百歲後期今父老子孫思我言至今皆得水利。〉

〈詳滑稽列傳〉可與樂成〈史記商君傳。孝公既用衛鞅。鞅欲變法恐天下議已衛鞅曰愚者闇於成事。知者見於〉


〈未萌。民不可與慮始。而可與樂成。孝公曰善。詳本傳。〉有志事成〈東漢書耿弇傳。建武五年。弇在臨淄破張步兵追〉

